ՏԵՂԵԿԱՆՔ-ՀԻՄՆԱՎՈՐՈՒՄ  

«Որպես նվիրատվություն գույք ընդունելու և Հայաստանի Հանրապետության պաշտպանության նախարարությանը գույք ամրացնելու մասին» ՀՀ կառավարության որոշման նախագծի ընդունման

1. Իրավական ակտի ընդունման անհրաժեշտությունը
Որոշման նախագծի ընդունման անհրաժեշտությունը պայմանավորված է քաղաքացու կողմից Հայաստանի Հանրապետությանը նվիրատրվող մարդատար ավտոմեքենան որպես պետական սեփականություն Պաշտպանության նախարաությանն ամրացնելու անհրաժեշտությամբ: 
2. Ընթացիկ իրավիճակը և խնդիրները
2023 թվականի փետրվարի 7-ին ՀՀ պաշտպանության նախարարին է դիմել «Հանուն հայ զինվորի» հասարակական կազմակերպության նախագահ Դավիթ Թորոսյանը` իրեն սեփականության իրավունքով պատկանող UAZ 3163-175 PATRIOT 2.7 մակնիշի թեթև մարդատար մեքենան ՀՀ պաշտպանության նախարաությանը` ԶՈՒ կարիքների համար օգտագործելու նպատակով, նվիրելու առաջարկությամբ:
Ավտոմեքենան հանդիսանում է 2016թ. արտադրության, տրանսպորտային միջոցների շահագործման ժամկետները և ամորտիզացիոն մասհանումների կարգը  սահմանող ՀՀ պաշտպանության նախարարի հրամանի հիման վրա ԶՈՒ գլխավոր շտաբի իրավասու ստորաբաժանման կողմից ս.թ. փետրվարին իրականացվել է ավտոմեքենայի մնացորդային արժեքի որոշում, որի արդյունքում ավտոմեքենան ՊՆ հաշվեկշռում հաշվառվելու է 4 մլն. դրամ արժեքով:
3. Կարգավորման նպատակը և բնույթը

Որոշման նախագծով նախատեսվում է որպես նվիրատվություն Հայաստանի Հանրապետությանն ընդունել քաղաքացուն սեփականության իրավունքով պատկանող մարդատար մեքենան և այն ամրացնել ՀՀ պաշտպանության նախարարությանը:

3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները.

Որոշման նախագծի ընդունումը 2023 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:


4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   


Որոշման նախագիծը կապված չէ ռազմավարական կամ ոլորտային այլ փաստաթղթերի հետ:        
